Асанова Назерке Құрбаналықызы,  
Астана қаласы, 
№69 «Еркем-ай» балабақшасының тәрбиешісі 

«Аналар – асыл қазынам!» 
атты ертеңгілік

Мақсаты: Балаларға 8 - наурыз халықаралық мейрамы екенін ұғындыра отырып, аналарын ешқашан ренжітпеуге, қолғанат болуға, әрқашан құрметтей білуге тәрбиелеу.
Балалардың залға кіруі
Би: Джентлмен
Биден соң қыздар шығады
Әбілмансұр:Қымбатты әжелер, аналар, апалар, қыздар!
           Сіздерді 8наурыз мерекесімен құттықтаймыз.
           Сіздерге зор деңсаулық, мол бақыт тілейміз.
           Мерекелеріңіз құтты болсын!
Жәңгір: Милые мамы, дорогие бабушки, уважаемые воспитатели!
            От всей души поздравляем вас с весенним праздником 8марта.
            Желаем вам здоровья, счастья и успехов во всем!
Жүргізуші: Қымбатты балалар, сүйікті апалар, құрметті әріптестер!
8 - наурыз аналар күні кұтты болсын! 
Той пердесін ашайық, 
Тойға шашу шашайық. 
Аналарды құрметтеп, 
Ән маржанын шашайық.
Хор: «Ақ мамам» 
Орындарына отырады
Жүргізуші:Балалар қалай ойлайсындар бүгін қандай мереке?
Балалар ең асыл жан кім?\Ана\
Қызығыңда,бұзығында көтеретін кім? \Ана\
Үнемі сендерге демеу беретін кім? \Ана\
Сонымен бүгін қандай мейрам? \Аналар\
Осындай үлкен мейрамында аналардың жүзіне кішкене болса да қуаныш сыйлағымыз келе ме? \ Иә \
Жүргізуші: Бүгін наурыздің 8 - і
Сүлулықтың негізі
Әдемі сөзі адамның
Анаға айтар лебізі - деп келесі кезекті тақпақтарға береміз


Тақпақтар:
Темірлан:
Жүзімізге қараңыз 
Бал күлкілі баламыз 
Бізге қымбат күн шуақ 
Бізге қымбат анамыз! 
Айару:
Баланың да тірегі 
Дананыңда тілегі 
Ауырмасын ешқашан 
Анамыздың жүрегі. 
Мансұр:
Жанымызды жайнатқан 
Өзіңіз ғой аналар 
Зор денсаулық, мол бақыт 
Тілейміз біз балалар. 
Аружан:
Қандай бала болмайық, 
Анамызға балдаймыз, 
Көтерейікші көңілін 
Ән салайық бәріміз. 
Ерсұлтан:
Көктем келді жадырап
Күн нұрымен таласып,
Жайнай берші жарқырап
Жаны жайсаң аналар!
Ерасыл:
Құтты болсын анашым
Құтты болсын мерекең
Әр кез саған тілеймін
Ұзақ өмір жолдарын
Нұрдаулет:
Бізді өсірген анашым
Еңбегіңіз зор екен
Құтты болсын Анашым
Құтты болсын мереке
Инабат:
Айналайын ақ мамам.
Әр сөзімді жаттаған,
Жүрегімде сақтаған,
Анашым деп мақтанам,
Аңсар:
Ана біздің күніміз
Ананың біз гүліміз
Балаларды қуантып
Ұзақ өмір сүріңіз
Диана:
Айналайын ақ мамам
Анам үшін мақтанам
Аялаған ақ мамам
Аман болсын әрқашан


Көктем: Сәлеметсіңдер ме балалар? Сендерді көргеніме қуаныштымын, мейрам құтты болсын құрметті аналар!
Жүргізуші: Қош келдің көктем, сіз келіп көңіліміз көтеріліп қалды.
Көктемге арналған тақпақтарға кезек береміз.
Айым:
О, Алақай балалар
Шақырады далалар
Көктем келді гүл алып
Құстар келді жыр алып.
Нұрислам:
Біз доспыз гүлдермен,
Текке оны жұлмаймыз
Той күні бір - бірден
Аналарға сыйлаймыз.
Наргиз:
Келді көктем күнің,
Күлімдейді гүлің -
Алтын ойлы Анам,
Мерекеңіз бүгін!
Вокал: Көп жаса анашым. Ілияс, Ислам, Қайсар
Көктем:Балалар сендер ойынауды жақсы көресіңдер ме? Егер сендер менің сұрақтарыма жауап берсендер мен сендерге ойын әкелдім,соны ойнайтын боламыз
1.Балалар көктемде қандай өзгерістер болады?
2.Көктем мезгілінде қай жақтан құстар ұшып келеді?
3.Көктем мезгілінде ең алғашқы қандай гүл шығады?
Дұрыс менің қолымда бәйшешек гүлдері, ендеше осы бәйшешекпен ойын ойын ойнайық. 
Ойын:  Кім тез гүл тереді?
Қазір мен бүл гүлдерді жерге бесеуін қоямын,музыка ойналады,сендер билейсіңдер, музыка тоқталғанда тез гүлді жерден алып мынау вазаға салу керек,кім үлгермейді сол ойынан шығады.
Вокал: Жау жаңбыр.   Аружан, Алиша, Шырай, Диана
Көктем:Ой балалар, маған арнап айтқан әндерің қатты ұнады. Рақмет сендерге, ал енді 
мінің  кететін уақытым келіп қалды. Бырақ мен енді әркез сендермен бірге боламын! Сау болыңыздар!

Жүргізуші: Ананың әрбір сөзі жылылыққа толы. Ананың көз нұры, мейірімі тастай мұзды да жібітеді. Сүйікті аналар, сіздерге деген балаларымыздың жылы лебіздерін қабыл алыңыздар.



Тақпақтар:
Шырайлым: 
Анамды мен жақсы көрем,
Айтқан тілін алып жүрем.
Қасымда анам жүргенде
Шаттанып ойнап күлем.
Ислам: 
Қуанышы баланың
Бізді өсірген анашым.
Сенен өскен балалар,
Батырлар мен даналар
Амина: 
Шашымды өріп тараған,
Қабағыма қараған
Үлкен кіші демейді,
Сыйлайды оны бар адам.
Қайсар:
Анам болса қасымда
Басқа бақыт не керек.
Анашымның жүрегі,
Мейірімді ғой керемет
Жүргізуші: Балалар туған күнде, мерекелерде аналарымыз дастарханға қандай тәтті тағамдар салады. 
-Дұрыс айтасыңдар, кәмпитті балалар да, үлкендер де жақсы көреді. Кәмпитсіз дастарханның сәні кірмейді. 
(әсем әуенмен залға «Кәмпит –Ханшайым» кіреді) 
Кәмпит-Ханшайым: (кіріп билейді)
Мен тәттімін, 
Балалардың сүйікті дәмімін,
Мерекенің сәнімін,
Дастарханның әрімін.
Сәлеметсіңдер ме, балалар, мені таныдыңдар ма? Мен, «Кәмпит-Ханшайыммын»
Жүргізуші:Келіңіз «Кәмпит –Ханшайым», қош келдіңіз. Сізді де  наурыз мейрамымен құттықтаймын.
Кәмпит –Ханшайым: Балалар сендер шеттеріңнен әдемі болып кетіпсіңдер, ал қандай мейрам тойлап жатырсыңдар? 
Балалар: Аналар
Кәмпит –Ханшайым: Балалар сендер өнерлеріңмен, білімдеріңді, үлгілі тәртіптеріңді көрсетіңдер.Ол үшін менің мына ыдыстағы үлкен кәмпиттер бар, онда әртүрлі тапсырмалар берілген. Сол тапсырмаларды ашып орындасақ қайтеді. Тапсырмаларды түгелдей орындасаңдар мереке соңында әкелген сыйлығымды үлестіремін. (Жүргізуші ыдыстығы кәмпитті аштырады, тапсырманы барлық бала орындайды)
Жүргізуші: -Расында да, бізге тәтті «Кәмпит-Ханшайым» қонаққа келіпті. Қараңдаршы, кәмпиттері көп екен, тәтті десе тәтті екен. Қане өнерімізді көрсетейік, тапсырмаларды орындайық.
1- кәмпиттегі тапсырма: 
Ойын: «Өз балаңызды даусынан таныңыз» ( аналар мен қыздар)
Қыздарымыздың  аналары кезекпен ортаға шығып сайысқа түседі. 

2- Кәмпиттегі тапсырма: 
Би: «Бал биі»

3- кәмпиттегі тапсырма:
Әжелерге тақпақ арнау
Жүргізуші: Бүгінгі мереке күні әжелерімізді де мерекелеріңізбен құттықтаймыз. «Қариясы бар үйдің, қазынасы бар» деп бекер айтылмаған. Келесі құттықтауларымыз сіздерге арналады құрметті әжелер.

Тақпақтар:
Ілияс: 
Мені жақсы көреді,
Күндей күліп жүреді,
Көп ертегі біледі,
Маған айтып береді.
Алиша: 
Әлпештеген аялаған
Ақ сүт берген апатайым.
Сәлем жазып бүгін саған,
Мейрамын мен құттықтаймын.
Серік Н:
 Мейірімді бұл кісі,
Қандай ғажап күлкісі.
Менің әжем жыр әжем,
Шуағы мол, нұр әжем.
Айтөре:
Аналарды сүйеміз
Ақылын ойға түземіз
Әжені де ардақтап
Әдеппен бас иеміз



Жүргізуші: «Кәмпит-Ханшайым» , біздің балаларымыздың тапсырма орындағаны ұнап жатыр ма?
Кәмпит-Ханшайым: Иә, бәрі де шетінен ақылды екен

4- кәмпиттегі тапсырма:
Ойын: «Кәмпит жеп ән айту» (аналары мен балалары)
5- кәмпиттегі тапсырма:
Би: «Көбелектер биі»

Кәмпит-Ханшайым: Балалар, сендер бүгін менің тапсырмаларымды өте жақсы орындап шықтыңдар. Сендерге көп-көп рахмет айтамын. Өздерің өнерлі, әдемі, тәртіпті екенсіңдер, мен сендерге ризамын.
Жүргізуші: Кәмпит-Ханшайым біздің балаларымыз өте ақылды, өнерлі. Енді біз кішкене ғана көрніс көрсетсек деп едік. Көресіз бе?
Көрніс: Бір ғана күн
Кәмпит-Ханшайым: Ой, балалар сендер тіпті әртіс екенсіңдер ғой!? Мен риза болдым.
Енді мына қолымдағы ыдысты тәрбиеші апайларыңа беремін. Сендерге әкелген көптеген әртүрлі кәмпиттерім бар. Соны сыйлыққа бергім келіп тұр. Мен енді сендермен қоштасайын, басқа да балабақшада мерекелер болып жатыр соған барайын. (Кәмпит-Ханшайым балалармен қоштасып шығып кетеді)
Хор: Айналайын анашым
Жүргізуші:
Бәріміздің де анамыз бар, әжеміз, әпкеміз бар, қарындастарымыз бар. Жылына бір рет келетін осы аналар мейрамында аналарымызға қандай сыйлық жасасақ та жарасымды. Өйткені, бізді өмірге алып келген, бізге әлемнің жарығын сыйлаған - анамыз емес пе? Олай болса, әр баланың өзі дайындаған аналарына сыйлықтары бар екен, соны табыс етсін! 

Қабыл алшы анашым
Ұзақ өмір жүз жасап 
Ауырмашы анашым! Ардақты аналар мейрамдарыңыз құтты болсын! Сау  болыңыздар! 

